
ஶ்ரீபுருஷோத்தம உவாச ।
ஶ‍்ரு’ணு லக்ஷ்மி பா³லிகாஶ்ச பா³லகாஶ்சாபி விஹ்வலா: ।
அஸ்துவந்மாம் ஸ்வரக்ஷார்த²ம் யத³ஹம் ஶ்ருதவாँஸ்ததா³॥ 1॥
தி³வோதா³ஸஸுதாம் தி³வ்யாதே³வீம் பா⁴க்³யவிஹீநகாம் ।
கஷ்டாத்³விமுச்ய நைஜாம் யஶ்சக்ரேऽக்ஷரேऽநயச்ச தாம் ॥ 2॥
பா³லக்ரு’ஷ்ண:ஸ ப⁴க³வாந் ந: ப்ரரக்ஷது ஸேவிகா: ।
பி⁴ல்லீபி⁴ல்லௌ தவ ஸாதோ⁴ர்யோகா³ந்மோக்ஷம் க³தௌ புரா ॥ 3॥
ஸுபா³ஹுந்ரு’பதிர்பா⁴ர்யாஸஹித:ஸாது⁴ஸம்ஶ்ரயாத் ।
தவ ப்ரதாபத: க்ரு’ஷ்ண மோக்ஷமார்க³ம் யயௌ புரா ॥ 4॥
அஶோகஸுந்த³ரீம் கந்யாம் ஸதீஶங்கரபுத்ரிகாம் ।
த்வம் ரரக்ஷ புரா க்ரு’ஷ்ண ந: ப்ரரக்ஷய ஸேவிகா:॥ 5॥
விஹுண்ட³ஸ்ய விநாஶார்த²ம் நாரீரூபோऽப⁴வ: புரா ।
காமோதா³யா: பதிஸ்த்வம் ஸ ந: ப்ரரக்ஷது ஸேவிகா:॥ 6॥
ஶுகமோக்ஷப்ரத³ஸ்த்வம் ந: ப்ரரக்ஷ நிஜபா³லிகா: ।
க²ஶோ நாம்நா விஷ்ணுதா³ஸோ ராமணீ சாஸ்ய பா⁴மிநீ ॥ 7॥
லீலாவதீ ச தத்கந்யா புரோத்³த்⁴ரு’தாஸ்த்வயா ப்ரபோ⁴ ।
க³ணிகாநாம் புரா க்ரு’ஷ்ண பாபாநி து த்வயா விபோ⁴ ॥ 8॥
க்ரு’த்வா புண்யஸ்வரூபாணி புண்யஜநாந் வ்யதா⁴ஸ்ததா³ ।
க³ணிகா யோகி³நீஶ்சாபி க்ரு’தவாँஸ்த்வம் புரா ப்ரபோ⁴ ॥ 9॥
ரக்ஷாநாம்ந்யா: ஶ்வபச்யாஸ்த்வம் ஸுமரஸ்ய து யோஷித: ।
முக்திதா³தாऽப⁴வ: க்ரு’ஷ்ண ந:ஸ ரக்ஷது ஸேவிகா:॥ 10॥
கௌஶிகம் க³ருட³ம் சக்ரே கா³யகம் ய: புரா ப்ரபு: ⁴ ।

மாலவம் நாம வைஶ்யம் ச ததா²ऽந்யாந் கா³நகோவிதா³ந் ॥ 11॥
ப்³ரஹ்மலோகம் ஹ்யநயத்³ யோ ந:ஸ ரக்ஷது ஸேவிகா: ।
ஹரிமிஶ்ரம் ப்³ராஹ்மணம் யோ த³தௌ³ மோக்ஷம் ஸ பாது ந:॥ 12॥
சித³ம்ப³ராமஹாராஜ்ஞ்யை ஜிஷ்ணுபத்ந்யை புரா ப⁴வாந் ।
க³தா³ம் ஸமர்ப்ய ரக்ஷாம் சாऽகரோத்³ப⁴த்³ரகராக்ஷஸாத் ॥ 13॥
ப்ரஜாஶ்ச ஜீவிநாஸ்தஸ்யா:ஸ நோ ரக்ஷது ஸேவிகா: ।
ரணேஶ்வர்ய: க்ரு’தா நைஜா ப்³ரஹ்மப்ரியா க³தா³ஸுதா:॥ 14॥
யேந நாராயணேநாபி க்ரு’ஷ்ண:ஸ ந: ப்ரரக்ஷது ।
ரணேஶ்வராஸ்ததா²முக்தா: க்ரு’தா யேந ஸ ரக்ஷது ॥ 15॥
பி³ந்து³மத்யா: க்ரு’தோ யேந மோக்ஷோ யயாதியோஷித: ।
ஸ ஹரிலுண்ட²கேப்⁴யஶ்சாऽவநம் கரோது மாத⁴வ:॥ 16॥
பரஶுசந்த்³ரகோ யேந நாராயணேந தாரித: ।
ஸோऽயம் காந்தகு³ண: க்ரு’ஷ்ணோ ரக்ஷது நிஜஸேவிகா:॥ 17॥
ஸுசந்த்³ரிகாம் கோ³பபத்நீம் கோ³பாலம் தத்பதிம் ததா² ।
அநயத்³யோऽக்ஷரம் தா⁴ம ஸ க்ரு’ஷ்ணோ ந: ப்ரரக்ஷது ॥ 18॥
ஹரிப்ரத²மநோ: பத்நீ ப்³ரஹ்மபதா²ऽக்ஷரம் ப்ரதிம் ।
ப்ராபிதா யேந ஹரிணா ஸ க்ரு’ஷ்ணோ ந: ப்ரரக்ஷது ॥ 19॥
க்³ரு’த்⁴ராணாம் மோக்ஷணம் யேந க்ரு’தம் புரா பராத்மநா ।
பா³லக்ரு’ஷ்ணோ ஹரிக்ரு’ஷ்ண:ஸ க்ரு’ஷ்ணோ ந: ப்ரரக்ஷது ॥ 20॥
ஜீவசந்த்³ராய முக்திம் யோ த³தௌ³ க்ரு’ஷ்ண:ஸ ரக்ஷது ।
ஶதாநந்த³விநோதி³ந்யோ: புத்ராணாம் மோக்ஷணம் க்ரு’தம் ॥ 21॥
யேந ஶ்ரீஹரிணா க்ரு’ஷ்ண:ஸ ஏவ ந: ப்ரரக்ஷது ।
காஶீவாராங்க³நாப்⁴யோ யோ முக்தித:³ஸ ப்ரரக்ஷது ॥ 22॥
வ்ரு’ஷாயநேந சடகா யத்³ப³லேந ப்ரரக்ஷிதா ।
பா³லக்ரு’ஷ்ணோऽநாதி³க்ரு’ஷ்ண:ஸ க்ரு’ஷ்ணோ ந: ப்ரரக்ஷது ॥ 23॥
சித்ரகேதோஶ்ச மாலத்யா ராஜ்ஞ்யா முக்தி: க்ரு’தா புரா ।
யேந ஶ்ரீபா³லக்ரு’ஷ்ணேந க்ரு’ஷ்ணோ ந:ஸ ப்ரரக்ஷது ॥ 24॥

ஶ்ரேஷ்டா² யேந க்ரு’தா:ஸந்த:ஸ ந: க்ரு’ஷ்ண: ப்ரரக்ஷது ।
க்ரு’ஶாங்க³க: க்ரு’தோ யேந க்ரு’ஶாநு:ஸ ப்ரரக்ஷது ॥ 25॥
ப⁴ங்கா³ஸ்வந: க்ரு’தோ யேந நரோ நாரீ முஹுர்முஹு: ।
ஸ ஏவ ப⁴க³வாந் க்ரு’ஷ்ணோ ரக்ஷத்வத்ர ஸ்வஸேவிகா:॥ 16॥
விபுலம் ச ருசிம் தே³வஶர்மாணம் யோ ரரக்ஷ ஹ ।
மோக்ஷதோ³ ப⁴க³வாந் க்ரு’ஷ்ணோ து:³கா²த³ஸ்மாத் ப்ரரக்ஷது ॥ 27॥
கோ³கர்ணாக்²யே புரா தீர்தே² ரு’ஷயோ யேந வாஸிதா ।
ஸ ஏவ ப⁴க³வாநஸ்மாந் லுண்ட²கேப்⁴ய: ப்ரரக்ஷது ॥ 28॥
குவலாஶ்வம் ததோ²த்தங்கம் ஸத்யவ்ரதம் ச கா³லவம் ।
ஶ்ரேயஸே கல்பயாமாஸ ய:ஸ க்ரு’ஷ்ண: ப்ரரக்ஷது ॥ 29॥
யத்ப்ரதாபேந ச ப்ரணத்³ப்³ரஹ்மஸாது: ⁴ ப்ரதாபவாந் ।
ஸமப⁴வத் ஸ க்ரு’ஷ்ணோ நோ லுண்ட²கேப்⁴ய: ப்ரரக்ஷது ॥ 30॥
கேஶரிணீஸுதஶ்சாऽऽலம்பா³யநோ முக்திமாப வை ।
யத்ப்ரதாபேந க்ரு’ஷ்ண:ஸ லுண்ட²கேப்⁴ய: ப்ரரக்ஷது ॥ 31॥
கோ³கர்ணஸ்தா²ந் லக்ஷஸாதூ⁴ந் நிந்யே தா⁴மாக்ஷரம் து ய: ।
பா³லக்ரு’ஷ்ணம் ப்ரிய: காந்தோ ந: ப்ரரக்ஷது வல்லபா:⁴ ॥ 32॥
ஶப³ரோ ராக்ஷஸோ யேந மோசிதோ ப⁴வப³ந்த⁴நாத் ।
க்³ரு’த்⁴ரஶ்ச ஶ்வபசஶ்சாபி ஸ க்ரு’ஷ்ணோऽவது ஸேவிகா:॥ 33॥
க்²யாதிம் ஶாபபராம் வீக்ஷ்ய சகர்த யஸ்து தச்சி²ர: ।
ஸ ந: க்ரு’ஷ்ணோ லுண்ட²கேப்⁴ய: ப்ரரக்ஷது ஸ்வஸேவிகா:॥ 34॥
பா⁴ருண்ட:³ புஷ்கஸோ யேந தாரித:ஸ ப்ரரக்ஷது ।
வ்ரு’ஷாத³ர்பி:⁴ க்ரு’தோ யேந முக்த: க்ரு’ஷ்ண:ஸ ரக்ஷது ॥ 35॥
நரஶாயஸ்தஸ்கரஸ்து மோசிதோ யேந சக்ரிணா ।
த⁴நிநோ மோசிதா யேந ஸ க்ரு’ஷ்ணோऽவது ஸேவிகா:॥ 36॥
குந்த³த⁴ர்மாऽவிதா யேநாऽவிதஶ்ச ஜாங்க⁴லாமக:² ।
பா³லக்ரு’ஷ்ணோ தி³வ்யகாந்த: கந்யகா ந: ப்ரரக்ஷது ॥ 37॥
யேந ஶம்ப⁴லவாரோऽபி ப்ரஜயா ஸஹ மோசித: ।
பா³ல:க்ரு’ஷ்ணோ வல்லபோ⁴ऽத்ர ப்ரரக்ஷது ஸ்வஸேவிகா:॥ 38॥

தே³வாநீகதி³வ்யவம்ஶே பா³லக்ரு’ஷ்ணோ வ்யஜாயத ।
ஸ ஏவ ப⁴க³வாநத்ர ப்ரரக்ஷது ஸ்வஸேவிகா:॥ 39॥
நமோऽநாதி³க்ரு’ஷ்ணநாராயணாய ஸ்வாமிநே நம: ।
நம:ஶ்ரீகம்ப⁴ராலக்ஷ்மீகோ³பாலஜநுஷே நம:॥ 40॥
தீ³ர்க⁴ஶீலோ விப்ரவர்யோ மோசிதோ யமபாஶத: ।
யேந ஶ்ரீஹரிணா ஸோऽயம் ப்ரரக்ஷது ஸ்வதா³ஸிகா:॥ 41॥
ப்³ரஹ்மஸதீ ப்³ராஹ்மணீ யா மோசிதா பரமாத்மநா ।
ஸோऽயம் நோ ப⁴க³வாந்நாத:² ப்ரரக்ஷது ஸ்வஸேவிகா:॥ 42॥
காலந்த⁴ரா மஹாராஜ்ஞீ வைவர்த்தோ நாம பூ⁴பதி: ।
மோசிதௌ யேந க்ரு’ஷ்ணேந ஸ க்ரு’ஷ்ணோऽவது ஸேவிகா:॥ 43॥
ரோமபாத³ஸ்ய வை புத்ரோ வ்ரு’ஷக³மோऽபி விஷ்ணுநா ।
மோசிதோ யேந க்ரு’ஷ்ணேந ஸ க்ரு’ஷ்ணோऽவது ஸேவிகா:॥ 44॥
நக்³ரப⁴ங்க:³ புரா சௌரோ மோசிதோ யேந விஷ்ணுநா ।
பா³லக்ரு’ஷ்ண: க்ரு’ஷ்ணநாராயணோ ந:ஸ ப்ரரக்ஷது ॥ 45॥
ப⁴ண்டா³ஸுரோ ஹதோ லலிதாத்³வாரா யேந சக்ரிணா ।
ஸ சாஸ்மாநத்ர க்ரு’ஷ்ணஶ்ரீக்ரு’ஷ்ணோ ரக்ஷது ஸேவிகா:॥ 46॥
லலிதாமாநஸீகந்யா: கோடிஶ:ஸ்வீக்ரு’தா: புரா ।
யேந ஶ்ரீபரமேஶேந ஸ க்ரு’ஷ்ணோऽவது ஸேவிகா:॥ 47॥
லோஹாங்கா³ரஸ்ய வைஶ்யஸ்ய மோக்ஷக்ரு’ந்ந: ப்ரரக்ஷது ।
பீவர்யாத்³யா வ்ரதே யேந பூர்ணகாமா நிரூபிதா:॥ 48॥
ஸோऽயம் க்ரு’ஷ்ணோ லுண்ட²கேப்⁴யோ ந: ப்ரரக்ஷது தா³ஸிகா: ।
வஸிஷ்டா²ऽக³ஸ்த்யகௌ ஶாபாந்மோசிதௌ யேந ஶார்ங்கி³ணா ॥ 49॥
அநாதி³ஶ்ரீக்ரு’ஷ்ணநாராயணோ ந:ஸ ப்ரரக்ஷது ।
பருஷோ லுப்³த⁴கோ யேந மோசிதோ பா⁴ர்யயா ஸஹ ॥ 50॥
புஷ்கரவாஹநஸ்யாபி மோக்ஷக்ரு’ந்ந: ப்ரரக்ஷது ।
ஸரோஜிநீ கும்ப⁴கர்த்ரீ ஸதீஶ்வரீக்ரு’பாந்விதா ॥ 51॥
பத்³மிநீ ஸாऽப⁴வத்³யஸ்ய க்ரு’பயா கமலாஸமா ।

ஸ ஶ்ரீக்ரு’ஷ்ண: ப்ரபு⁴ஶ்சாஸ்மாந் லுண்ட²கேப்⁴ய: ப்ரரக்ஷது ॥ 52॥
த⁴ர்மதபஸோ விப்ரஸ்ய ரக்ஷணம் க்ரு’தவாँஸ்து ய: ।
ஸுரத²ஸ்ய மநுத்வம் ச க்ரு’தவாந் ஶ்ரீபதிஸ்து ய:॥ 53॥
த⁴நவர்மா தி³வம் யேந ப்ரேஷித: பரமாத்மநா ।
ப³லீஶ்வரஸ்ததா² ராஜ்யே ஸ்தா²பிதோ மாநவே த்³விஜ:॥ 14॥
ஆநந்த³வர்ணீ யேநாऽபி ஸ்தா²பிதோ மாநவே ததா² ।
ராஜ்யே க்⁴ரு’ணேஷிக: ஶூத்³ர:ஸ்தா²பிதோ யேந மாநவே ॥ 55॥
பூ⁴திஶ்ச தரிதோ யேந க்ரு’ஷ்ணோ ரக்ஷது ஸேவிகா: ।
அஸுரோ பா³லகோ யேநோத்³த்⁴ரு’தோऽஸ்ய மணய: க்ரு’தா:॥ 56॥
பா³ஷ்கலிர்நாஶிதோ யேந விஷ்ணுர்ந:ஸம்ப்ரரக்ஷது ।
க³ஜநாராயணேநாபி புருக்ரு’ஸரோ கா⁴தித:॥ 57॥
ப்ரலம்போ³ நாஶிதோ யேந மத்ஸ்யாத்மகேந ஶார்ங்கி³ணா ।
பீ⁴மரதோ² கா⁴திதஶ்ச கூர்மரூபேண யேந வை ॥ 58॥
ஶாந்தஶத்ருர்கா⁴திதஶ்ச ஹம்ஸரூபேண யேந ஹி ।
மஹாகாலோ நாஶிதஶ்ச ஹயக்³ரீவேண யேந து ॥ 59॥
ஹிரண்யாக்ஷவிஹந்தா ஸ க்ரு’ஷ்ணோऽவது ஸ்வஸேவிகா: ।
வாமநோऽவது க்ரு’ஷ்ணஶ்ச காலகாக்ஷவிநாஶக்ரு’த் ॥ 60॥
ப³லிஶத்ர்வஸுரஹந்தா ஹரிர்து:³க²ம் வ்யபோஹது ।
த³ஶக்³ரீவவிஹந்தா ச நாரீரூபோऽவது ப்ரபு: ⁴ ॥ 61॥
தாரகக்⁴நோ ஹரிர்நபும்ஸகரூபோऽபி ரக்ஷது ।
டிட்டிபோ⁴ விஹதோ யேந மாயூரரூபிணா புரா ॥ 62॥
ஶுசிஶ்ச கா⁴திதோ யேந சக்ரிணா ந:ஸ ரக்ஷது ।
ஸாது⁴பா⁴வாயநர்ஷேஶ்ச ததா²ஶ்ரீமாநஸஸ்ய ச ॥ 63॥
சிதா³நந்த³ஸ்யாபி மோக்ஷக்ரு’த் க்ரு’ஷ்ணோ ந: ப்ரரக்ஷது ।
ஸத்³வித்³யாயநபத்நீம் ய: ஶ்ருதிப²லாம் ஹ்யமோக்ஷயத் ॥ 64॥
அலர்கஜநநீமோக்ஷம் க்ரு’தவாந் ஸ ப்ரரக்ஷது ।
முக்திஸ்ரோதாயநஶ்சாபி ஸித்³தி⁴வேஷாயநஸ்ததா²॥ 65॥

அயாசிதாஞ்ஜலிபா⁴ர்யா பி⁴க்ஷாயநரு’ஷி: பதி: ।
முக்தா யஸ்யாऽऽஶ்ரயேணைஷ:ஶ்ரீக்ரு’ஷ்ணோ ந: ப்ரரக்ஷது ॥ 66॥
மாதா நித்யாஶ்ரயா புத்ர: கேஶீ யேந ப்ரமோசிதௌ ।
பா³லக்ரு’ஷ்ணோ மஹாராஜ:ஸ நஸ்த்வத்ர ப்ரரக்ஷது ॥ 67॥
மாதா து சாரணீ புத்ரோ வ்யாக்⁴ரஶ்ச யேந தாரிதௌ ।
கூடதே³வ: பிதா ஸாது: ⁴ ஶ்யாமஶ்ச யேந தாரிதௌ ॥ 68॥
உத்தமஶ்சாபி பூ⁴தே³வோ தே³வாயநரு’ஷிஸ்ததா² ।
கஷ்டாத் ப்ரமோசிதௌ யேந க்ரு’ஷ்ணோ ரக்ஷது ஸேவிகா ॥ 69॥
யேந விராலகோ வைஶ்ய:ஸகுடும்ப:³ஸமுத்³த்⁴ரு’த: ।
பா³லக்ரு’ஷ்ண: ப்ரியப்ராணோ லுண்ட²கேப்⁴ய: ப்ரரக்ஷது ॥ 70॥
ப்ரு’த்²வீத⁴ரோ ந்ரு’போ மது⁴விந்தா³ ராஜ்ஞீ ஸமுத்³த்⁴ரு’தௌ ।
ததா² து³ர்வோட⁴கோ தீ³நஶ்சோத்³த்⁴ரு’தோ யேந ஸோऽவது ॥ 71॥
ஸாக³ர: ஶூத்³ரகஶ்சாபி வேநபாலாபி⁴தோ⁴ ந்ரு’ப: ।
ஹீருகா ஶூத்³ரபத்நீ ச ரக்ஷிதா யேந ஸோऽவது ॥ 72॥
வ்ரு’க்ணதே³வோ பா⁴வஶூர: ஶீலத⁴ர்மா ஸதீ ததா² ।
மோசிதா யேந க்ரு’ஷ்ணேந ஸோऽயம் ரக்ஷது ஸேவிகா:॥ 73॥
மஞ்ஜுளகேஶோ பூ⁴தே³வ: பாஶுபதேஶவிப்ரராட் ।
பா³ணாங்க³ணஸ்ததா² ஶூத்³ரோ ரக்ஷிதா யேந ஸோऽவது ॥ 74॥
ம்ரு’தாத³ந:ஸந்ததா³ஸோ த⁴ர்மஶாலாயநஸ்ததா² ।
ஶங்குத⁴ரஶ்சோத்³த்⁴ரு’தாஶ்ச யேந ஸோऽவது ஸேவிகா:॥ 75॥
லுண்ட²காதி⁴பதிஶ்சாயம் நாம்நா ஸாமந்தவிக்ரம: ।
லுண்ட²யத்யதிஸர்வஸ்வம் க்ரு’ஷ்ண ஹா க்ரு’ஷ்ண ரக்ஷ ந:॥ 76॥
தவ ஸ்மோऽத்ர தவ ஸ்மோऽத்ர த்வத்ஸேவிகா: ப்ரரக்ஷய ।
அந்தராத்மந் வ்யாபகாத்மந் பூ⁴மந்நத்ர ப்ரரக்ஷய ॥ 77॥
பா³லகாஶ்சாபி வை க்ரு’ஷ்ணஸ்தவநம் சக்ரிரே ததா² ।
ஶ்ருத்வாऽஹம் ஸஹஸா தத்ர ஶதரூபோऽப⁴வம் ரமே ॥ 78॥
அஶ்வவாரா உஷ்ட்ரவாரா:ஸஶஸ்த்ரா பூ⁴ப்⁴ரு’தோ ப⁴டா: ।
பஞ்சாஶத்³வேக³தோ தூ³ராதா³க³தா ரக்ஷணாய வை ॥ 79॥

உச்சைராக்ரோஶமாத³த்⁴யு:ஸஜ்ஜாஶ்சௌரா ப⁴வந்த்விதி ।
மாரயிஷ்யாம ஏவாऽத்ர ஜாயந்தாம் மாத்ரு’புத்ரகா:॥ 80॥
ஏவம் நாதா³ந் ஶ்ராவயந்தோ ஸ்போ²டயந்தோ ஹி தூ⁴ஷ்க்ரு’தீ: ।
உஷ்ட்ராऽஶ்வாத்³யை:க்ஷணாத்³தி³க்ஷு த³ஶஸ்வாவ்ரு’த்தயँஶ்ச தாந் ॥ 81॥
வர்துலே சௌரலோகாँஸ்தாநாவ்ரு’த்ய ராஜபார்ஷதா:³ ।
த⁴ர்ஷயிதும் த³ண்ட³யிதும் தாட³யிதும் புரோऽக³மந் ॥ 82॥
தாவத்தே ரோஷமாபந்நா ஜீவநாஶாம் விஹாய வை ।
து³த்³ருவுர்மத்⁴யதே³ஶாச்ச தூ⁴ஷ்க்ரு’தீஸ்போ²டகாரிண:॥ 83॥
ததா³ மே பார்ஷதை³ர்லக்ஷ்மி தூ⁴ஷ்க்ரு’தய:ஸ்போ²டிதா த்³ருதம் ।
யுத்³த⁴ம் பரஸ்பரம் ஜாதம் தூ⁴ஷ்க்ரு’தீகோ³லிகாமயம் ॥ 84॥
மயா தே கோ³லிகாயந்த்ரைர்வித்³தா:⁴ ஸர்வேऽதிக³ர்விதா: ।
ம்ரு’தாஸ்தே தத்ர பஞ்சாஶத்ஸர்வே கோ³ல்யபி⁴பே⁴தி³தா:॥ 85॥
தாந் ஸர்வாநநயம் ஸ்வர்க³ம் மம ஹஸ்தைர்ம்ரு’தாநத: ।
மோசிதாந் ப⁴க்தவணிஜஸ்ததோऽஹம் ஸமஸாந்த்வயம் ॥ 86॥
தே ஸர்வே ஶரணம் ப்ராப்தா நரா நார்யஶ்ச பா³லிகா: ।
பா³லாஶ்ச பேதுஶ்சரணே மம ஸைந்யபரூபிண:॥ 87॥
இதிஶ்ரீலக்ஷ்மீநாராயணீயஸம்ஹிதாயா:த்³வாபரயுக³ஸந்தாநாத்மகஸ்ய த்ரு’தீயக²ண்டே³

191-அத்⁴யாயாந்தர்க³தம் லுண்ட²கார்தி³தை: பா³லக-பா³லிகா-ஸ்த்ரீபி:⁴ க்ரு’தம்
புருஷோத்தமஸ்தோத்ரம் ஸம்பூர்ணம் ।

லக்ஷ்மீநாராயணீயஸம்ஹிதா । க²ண்ட³ 3। அத்⁴யாய 191/1-87॥

